
СООПШТЕНИЕ ЗА МЕДИУМИ 
 

Со помош на УСАИД, Агенцијата за вработување на Република 

Македонија воведува ново софтверско решение 

 
Агенцијата за вработување на Република Македонија (АВРМ) промовираше 
интегрирано софтверско решение кое ќе им помогне на лицата кои бараат 
работа да пристапат до информации кои се однесуваат на слободните работни 
места и да дознаат какви профили на работници се во моментот потребни на 
пазарот на труд. Овој софтвер ќе им овозможи на лицата кои бараат работа да 
пребаруваат за потребите од различни професии, да дознаат кои вештини се 
потребни и кои се просечните плати, и да добијат помош при развојот на нивната 
кариера. За работодавачите, ќе се скрати и олесни процесот на регрутирање, 
бидејќи преку овој софтвер, тие ќе бидат во можност да објават огласи за работа 
на интернет и да имаат пристап до биографии. 
 
Овој софтвер беше креиран од страна на Проектот на УСАИД за деловно 
опкружување со цел да и‘ се помогне на АВРМ да стане проактивна и 
поефикасна агенција. Интегрираното софтверско решение ќе го подобри 
спојувањето на понудата и побарувачката на пазарот на трудот. 
 
“Основната мисија на Агенцијата за вработување е да им помогне на луѓето да 
најдат работа и да им помогне на работодавачите да најдат работници,” рече 
Мајкл Фриц, директор на Мисијата на УСАИД во Македонија. “Со овој 
софтверски систем, сите граѓани и организации ќе бидат во можност да добијат 
ефективни, ажурирани и корисни информации.” 
 
Проектот на УСАИД за деловно опкружување го поддржува процесот на 
модернизација на Агенцијата за вработување уште од 2007 година, преку 
зајакнување на делокругот и квалитетот на услугите на агенцијата преку 
употребата на информатички и комуникациски технологии. 
 
Забелешка до уредниците:     
 
Американскиот народ, преку УСАИД има инвестирано околу $500 милиони во Македонија од 1993 
година. УСАИД имплементира проекти кои креираат работни места, ја намалуваат корупцијата и ги 
подготвуваат македонските студенти да станат активна работна сила. Овие иницијативи го 
подобруваат квалитетот на животот и ја поддржуваат македонската транзиција кон стабилна и 



 
 

 
 

просперитетна демократија. УСАИД обезбедува економска и хуманитарна помош во повеќе од 100 
земји. За повеќе информации, посетете ја веб страницата: http://macedonia.usaid.gov. 

 
Проектот на УСАИД за деловно опкружување е четиригодишен проект вреден $8.2 
милиони долари, имплементиран од страна на Booz Allen Hamilton, Inc. Мисијата на 

Проектот е да го подобри правното и институционалното опкружување за инвестирање и 

за деловно работење, да го охрабри основањето и развојот на бизнисите и да го 
адресира проблемот на високата невработеност. За повеќе информации посетете ја 

веб -страницата www.bea.org.mk 
 


